
QURILISH KORXONALARIDA AKTIVLARNI 
TAN OLISHNING XALQARO STANDARTLARGA 
MOSLASHTIRISHNI O‘ZIGA XOS 
XUSUSIYATLARI

Yahyoyev To‘lqin Ismatulla o‘g‘li
Samarqand iqtisodiyot va servis instituti
Iqtisodiy tahlil va statistika kafedrasi dotsenti v.b., PhD.

Annotatsiya. Ushbu maqolada qurilish korxonalarida aktivlarni tan olish jarayonini xalqaro moliyaviy hisobot standartlariga 
moslashtirishning o‘ziga xos xususiyatlari tahlil qilingan. Xususan, aktivlarni tan olish mezonlari, ularni baholash, hisobga 
olish va moliyaviy hisobotda aks ettirish jarayonlari Xalqaro moliyaviy hisobot standartlari (IFRS) talablari asosida 
yoritilgan. Qurilish sohasiga xos uzoq muddatli loyihalar, bosqichma-bosqich daromadni tan olish, aktivlar qiymatini 
aniqlashdagi murakkabliklar va risk omillari alohida ko‘rib chiqilgan. Tadqiqot natijasida milliy buxgalteriya tizimini xalqaro 
standartlarga moslashtirish orqali korxonalarning moliyaviy shaffofligini oshirish va investorlar ishonchini mustahkamlash 
imkoniyatlari asoslab berilgan.

Kalit soʻzlar: aktivlarni tan olish, qurilish korxonalari, xalqaro moliyaviy hisobot standartlari, IFRS, baholash, moliyaviy 
hisobot, daromadni tan olish, audit.
Abstract. This article examines the specific features of adapting asset recognition in construction enterprises to the 
requirements of International Financial Reporting Standards (IFRS). It analyzes recognition criteria, valuation methods, 
accounting procedures, and financial reporting practices, taking into account the specifics of the construction industry. 
Particular attention is given to long-term contracts, stage-based revenue recognition, and challenges related to asset 
valuation and risk management. The study substantiates the importance of aligning national accounting systems with 
international standards to enhance financial transparency and strengthen investor confidence.

Key words: asset recognition, construction enterprises, IFRS, valuation, financial reporting, revenue recognition, 
accounting, audit.
Аннотация. В статье анализируются особенности адаптatsiи признания активов в строительных предприятиях к 
требованиям Международных стандартов финансовой отчётности (IFRS). Рассматриваются критерии признания 
активов, методы их оценки, учёта и отражения в финансовой отчётности с учётом специфики строительной отрасли. 
Особое внимание уделено долгосрочным контрактам, поэтапному признанию выручки, а также сложностям оценки 
стоимости активов и управлению рисками. В результате исследования обоснована необходимость гармонизatsiи 
нatsiональной системы бухгалтерского учёта с международными стандартами для повышения прозрачности 
финансовой информatsiи и инвестиционной привлекательности предприятий.

Ключевые слова: признание активов, строительные предприятия, международные стандарты финансовой 
отчётности, IFRS, оценка активов, финансовая отчётность, выручка, аудит.

K I R I S H
Qurilish tarmog‘i boshqa tarmoqlardan ko‘plab o‘ziga xos xususiyatlari bilan farqlanadi. Uning asosiy 

farqlaridan biri - qurilish korxonalari tomonidan ko‘rsatilayotgan ish va xizmatlar natijalarining turlicha bo‘lishidir. 
Shunday qurilish xizmatlari mavjudki, ular natijasida yangi moddiy ko‘rinishga ega alohida obyekt paydo bo‘ladi. 
Shu bilan birga, ayrim qurilish ishlari natijasida mavjud obyektning shakli o‘zgaradi yoki u modernizatsiya 
qilinadi. Bundan tashqari, qurilish faoliyatining tahlil nuqtayi nazaridan boshqa faoliyat turlaridan farqli jihatlari 
quyidagilardan iborat. 

Qurilish faoliyati uzoq davriylikka ega bo‘lib, bajarilgan ishlar bo‘yicha har bir hisobot davrida moliyaviy 
natijani aniqlash jarayonida ayrim murakkabliklar yuzaga kelishi mumkin. Mehnat samaradorligini aniqlashning 

yagona va aniq tizimi, ayniqsa, subpudratchi tashkilotlar xodimlari faoliyati kesimida, yanada takomillashtirilishni 
talab etadi. Shuningdek, qurilish korxonalarida xarajatlarni xususiyatiga ko‘ra davriy tan olish tizimini 
rivojlantirish, moliyaviy holatni ifodalovchi ko‘rsatkichlarni xalqaro talablarga moslashtirish, hamda tender 
asosida bajariladigan qurilish ishlarida daromadlar nisbatan aniq bo‘lsa-da, xarajatlarning o‘zgaruvchanligini 
hisobga olish zarurati mavjud.

Korxonalar o‘z faoliyatini amalga oshirish jarayonida moddiy, moliyaviy hamda nomoddiy aktivlardan 
foydalanadi.

M A V Z U G A  O I D  A D A B I Y O T L A R  S H A R H I
Ushbu mavzu bo‘yicha mahalliy va xorijiy adabiyot manbalari tahlili shuni ko‘rsatadiki, qurilish sohasida 

fundamental tadqiqotlar qatorida I.S. Stepanova [1], Arens E.A. [2], D.J.K. Lobbek [3], Serov V.M. [4], Gurkov 
I.B. [5] kabi xorijiy olimlar, shuningdek, M.K. Pardayev [6], N.T. Tuxliyev [7], E.V. Golesheva [8], M. Miraxmedov 
[9], A.A. Eshtayev [10], K.B. Urazov [11] kabi mahalliy iqtisodchi olimlar tomonidan qurilish sohasining turli 
masalalari bo‘yicha ilmiy tadqiqot ishlari olib borilgan.

T A D Q I Q O T  M E T O D O L O G I YA S I
Ilmiy-tadqiqot ishida statistik va iqtisodiy tahlil usullari, tahlil va sintez, mavhumiy-mantiqiy tahlil, shuningdek, 

tanlovli kuzatuv, sotsiologik so‘rov, SWOT-tahlil hamda qiyosiy tahlil usullaridan foydalanilgan.

T A H L I L  V A  N A T I J A L A R
Qurilish korxonalarida aktivlarni tan olish jarayonini xalqaro talablarga moslashtirish masalasi chuqur 

tahlil qilinganda, ushbu sohaning o‘ziga xos jihatlari mavjudligi aniqlanadi. Xususan, qurilish faoliyatining uzoq 
muddatli loyiha xarakteriga ega ekanligi, turli bosqichlarda xarajat va daromadlarning shakllanishi, shuningdek, 
aktivlarning murakkab tuzilmasi ularni hisobga olishda alohida yondashuvni talab etadi.

Tahlillar shuni ko‘rsatadiki, Xalqaro moliyaviy hisobot standartlari (IFRS) asosida aktivlarni tan olishda 
asosiy mezonlar - iqtisodiy foyda keltirish ehtimoli va aktiv qiymatini ishonchli baholash imkoniyati hisoblanadi. 
Qurilish korxonalarida esa ushbu mezonlarni qo‘llash jarayoni ko‘pincha murakkab tus oladi, chunki aktivlar 
(masalan, tugallanmagan qurilish obyektlari) hali yakuniy shaklga ega bo‘lmaydi va ularning bozor qiymatini 
aniqlash muayyan darajada qiyinchilik tug‘diradi.

O‘zbekiston Respublikasi Qurilish vazirining 2022-yil 1-noyabrdagi 189-son buyrug‘i asosida “Qurilishda 
ishlab chiqarishni tashkil qilish” shaharsozlik normalari va qoidalarida qurilish ishlarini tashkillashtirish bo‘yicha 
quyidagi vazifalar belgilangan:

Qurilish ishlarini tashkil qilishning moddiy-texnik ta’minoti bo‘yicha:
Birinchidan, qurilish-montaj ishlarini bajarish va obyektni qurish uchun elementlar hamda konstruksiyalarni 

tayyorlashga zarur bo‘ladigan qurilish materiallari va konstruksiyalariga bo‘lgan ehtiyoj loyiha hujjatlari bilan 
belgilanadi.

Ikkinchidan, qurilayotgan obyektni moddiy-texnik jihatdan ta’minlash ishlab chiqarish-texnologik jarayon 
asosida amalga oshirilishi lozim. Bunda qurilish konstruksiyalari, materiallari va muhandislik uskunalarini 
yetkazib berish texnologik komplektlar asosida, qurilish-montaj ishlarini bajarish texnologiyasi va muddatlariga 
mos ravishda tashkil etiladi.

Uchinchidan, materiallar, elementlar, buyumlar, konstruksiyalar va uskunalarni tashish amaldagi davlat 
standartlari talablariga mos kelishi hamda ularning shikastlanish ehtimoli oldi olinishi lozim.

Qurilish-montaj ishlarining sifatini ta’minlash:
Birinchidan, obyektlarda qurilish-montaj ishlarining sifati, ishonchliligi va zilzilabardoshligini ta’minlash 

texnik, iqtisodiy va tashkiliy chora-tadbirlarni amalga oshirish orqali ta’minlanadi.
Ikkinchidan, qurilish-montaj ishlarining sifatini ishlab chiqarish nuqtayi nazaridan nazorat qilish ishchi 

hujjatlar, konstruksiyalar, buyumlar, materiallar va uskunalarni kirish nazoratidan o‘tkazishni, shuningdek, 
alohida qurilish jarayonlari va qurilish-montaj ishlarini qabul qilish nazoratini o‘z ichiga oladi.

Uchinchidan, noyob va murakkab obyektlarni qurishda muhimlik darajasi yuqori bo‘lgan konstruksiyalarni 
qabul qilish va yopiq ishlar dalolatnomalarini rasmiylashtirish loyihadagi alohida ko‘rsatmalar hamda texnologik 
shartlarni hisobga olgan holda amalga oshiriladi.

To‘rtinchidan, qurilish-montaj ishlarining sifatli bajarilishi amaldagi texnik jihatdan tartibga solish sohasidagi 
normativ hujjatlar va ishchi chizmalarga muvofiqligini ta’minlashga qaratilgan chora-tadbirlarni o‘z ichiga oladi.

Qurilish ishlarini tashkillashtirishda moddiy-texnik bazani ta’minlash hamda qurilish jarayoniga qo‘yiladigan 
talablar qurilish korxonalarida aktivlar va ularning harakatini tartibga solishning muhimligini namoyon etadi.

1-rasm. Qurilish korxonalarida aktivlarning tasniflanishi

Qurilish korxonalarida aktivlarning tasniflanishi muddatiga ko‘ra, moddiy mavjudligiga ko‘ra, pul oqimlari 
xususiyatiga ko‘ra, korxona faoliyatida ishtirokiga ko‘ra, passiv daromad keltirishiga ko‘ra hamda strategik 
rejalar ishlab chiqilishidagi ahamiyatiga ko‘ra amalga oshiriladi.

Shu bilan birga, ayrim jihatlarni yanada takomillashtirish zarurligi ham aniqlangan. Jumladan, malakali 
kadrlar salohiyatini oshirish, baholash usullarini soddalashtirish va milliy hisob tizimi bilan xalqaro standartlar 
o‘rtasidagi tafovutlarni uyg‘unlashtirish moslashtirish jarayonini yanada jadallashtirishga xizmat qiladi. Umuman 
olganda, o‘tkazilgan tahlillar natijasida shunday xulosaga kelish mumkinki, qurilish korxonalarida aktivlarni 
Xalqaro moliyaviy hisobot standartlari (IFRS) talablari asosida tan olish nafaqat hisob yuritish sifatini oshiradi, 
balki korxonaning umumiy iqtisodiy samaradorligini ta’minlashda muhim omil bo‘lib xizmat qiladi.

X U L O S A  V A  T A K L I F L A R
Qurilish korxonalarida aktivlarning tasniflanishi muddatiga ko‘ra, moddiy mavjudligiga ko‘ra, pul oqimlari 

xususiyatiga ko‘ra, korxona faoliyatida ishtirokiga ko‘ra, passiv daromad keltirishiga ko‘ra hamda strategik 
rejalar ishlab chiqilishidagi ahamiyatiga ko‘ra amalga oshiriladi.

Muddatiga ko‘ra aktivlar uzoq muddatli hamda qisqa muddatli aktivlarga bo‘linadi. Moddiy mavjudligiga 
ko‘ra aktivlar moddiy aktivlar, ya’ni qo‘l bilan ushlab, ko‘z bilan ko‘rish mumkin bo‘lgan aktivlar hamda nomoddiy 
aktivlar, ya’ni moddiy ko‘rinishga ega bo‘lmagan aktivlarga ajratiladi.

Pul oqimlari xususiyatiga ko‘ra aktivlar moliyaviy aktivlar, ya’ni qarzlarni to‘lash yoki turli hisob-kitoblarni 
amalga oshirish jarayonida erkin foydalaniladigan aktivlar hamda hisob-kitoblarni amalga oshirish jarayonida 
foydalanilishi nisbatan murakkab bo‘lgan aktivlarga bo‘linadi. Korxona faoliyatida ishtirokiga ko‘ra aktivlar faol, 
ya’ni doimiy jarayonda foydalaniladigan hamda nofaol, ya’ni ma’lum bosqichlarda ishlatilib, ayrim davrlarda 
harakatsiz holatda bo‘ladigan aktivlar sifatida tasniflanadi.

Foydalanilgan adabiyotlar ro‘yxati
1.	 O‘zbekiston Respublikasi Prezidentining 2020-yil 24-fevraldagi “Moliyaviy hisobotning xalqaro standartlariga o‘tish 

bo‘yicha qo‘shimcha chora-tadbirlar to‘g‘risida” PQ-4611-son qarori. https://lex.uz/docs/-4746047 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 565

2026-yil, aprel. № 4-son.

2.	 O‘zbekiston Respublikasi Prezidentining 2020-yil 6-fevraldagi “Qurilish - montaj ishlari sifatini tubdan yaxshilash va 
qurilishni nazorat qilish tizimini takomillashtirish chora tadbirlari to’g‘risida” PQ-4586 sonli qarori. https://lex.uz/uz/
docs/-4726130?ONDATE=16.04.2025%2000 

3.	 O‘zbekiston Respublikasi Prezidentining 2020-yil 28-noyabrdagi “O‘zbekiston Respublikasini qurilish tarmog‘ini 
modernizastiya qilish, jadal va innovastion rivojlantirishning 2021-2025-yillarga mo‘ljallangan strategiyasini tasdiqlash 
to‘g‘risidagi” PF-6119-sonli farmoni. https://lex.uz/docs/-5130468 

4.	 Экономика строителства: Учебник / под общей ред. И.С.Степанова.- 3-е изд., доп. и перераб. - М.: Юрайт-
Издат, 2004.

5.	 Аренс Э.А., ДЖ.К. Лоббек. Аудит. Учебник. М.: Финансы и статистика, 2001.
6.	 Гусева М.И., Коготкова И.З. Маркетинг в строителстве. Учебное пособие.(Серия «Высшая школа»). – М.: 

Книжный мир, 2011.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2026. № 4

Ingliz tili muharriri: Feruz Hakimov
Musahhih: Zokir ALIBEKOV 
Sahifalovchi va dizayner: Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


